
GOUVÈNÈ HOCHUL ANONSE ENVESTISMAN SINIFIKATIF NAN EKSPANSYON 
TRANSPÒ PIBLIK AK SEKIRITE WOUTYÈ NAN KAD AKÒ BIDJÈ ANE FISKAL 

2025 KE YO TE ADOPTE A  
  

Adopte Lwa Sammy a, ki pèmèt Vil New York diminye limit vitès  
  

Plis pase 8.7 milya dola nan èd pou opere transpò piblik nan tout eta  
  

7.7 milya pou pwogram enfrastrikti k ap mennen nan nasyon an  
  

1.3 milya pou pwogram wout lokal yo ak pon yo, ki enkli 100 milyon dola pou 
Pwogram Bouche Twou nan Wout yo  

  
68 milyon dola pou avanse Interborough Express ak planifikasyon ekstansyon 

Metwo Second Avenue an  
  

Nouvo mezi aplikasyon peyaj ak tarif ki konsantre sou ekite  
  

Pran mezi pou pwoteje pasaje limouzin yo atravè New York  
   
  

Gouvènè Hochul te anonse jodi a nouvo envestisman nan transpò piblik, enfrastrikti ak 
sekirite wouyèt yo nan kad Bidjè Ane Fiskal 2025 ke yo te adopte a. Bidjè a gen ladann 
sipò enpòtan pou antite transpò piblik yo ak depatman otowout lokal yo nan tout eta a, 
finansman devwe pou avanse Interborough Express ak ekstansyon Metwo Second 
Avenue an, ak nouvo zouti aplikasyon lwa ranfòse pou alafwa evazyon pri tikè yo ak 
peyaj, ki konsantre sou pwomosyon ekite nan aplikasyon lwa.  
  
"Kèlkeswa ou sou wout la oswa nan tren an, ou merite pou w ale nan destinasyon w 
byen vit epi san danje",Gouvènè Hochul te deklare. "Bidjè sa a avanse pwojè 
enfrastrikti transfòmatif ki pral chanje fason Nouyòkè yo deplase epi pran aksyon sou 
mezi ranfòsman peyaj ak pri tikè yo pou asire tout moun k ap itilize enfrastrikti piblik nou 
an peye pòsyon jis pa yo."  
  
Adopte Lwa Sammy an  
Kòm yon pati nan Bidjè Ane Fiskal 2025 la, Gouvènè Hochul te sekirize adpsyon Lwa 
Sammy an, ki rele Sammy Cohen Eckstein, yon timoun 12 zan ki te mouri lè yon 
machin te frape l an 2013. Lwa sa a ta pèmèt Vil New York diminye vitès limit li a 32 km 



pa èdtan, sa k ap redwi yon fason konsiderab risk lanmò oswa blesi ki menase lavi nan 
yon aksidan.  
  
Envesti nan Transpò Piblik  
Bidjè Ane Fiskal 2025 la bati sou rekò Gouvènè Hochul pou envesti nan transpò piblik 
ak sove MTA nan "falèz fiskal" lè li fè yon kontribisyon rekò nan èd pou opere transpò 
piblik ak avanse agrandisman transpò piblik ki santre sou ekite:  

• 7.9 milya dola nan sipò pou opere transpò piblik pou MTA a, 333 milyon dola 
nan sipò pou sistèm transpò piblik nò Eta a – yon ogmantasyon 8.7% – ak 551 
milyon dola pou sistèm transpò piblik ki pa MTA nan sid eta a – 5.6% 
ogmantasyon.  

• 52 milyon dola pou konsepsyon ak enjenyeri sou Interborough Express la.  
• 16 milyon dola pou avanse avèk planifikasyon ekstansyon metwo Second 

Avenue an rive Broadway.  
• 18 milyon dola pou Rochester Intermodal Center.  

  
Konbat Fwod Peyaj ak Tarif yo yon Fason Ekitab  
Pou konbat ogmantasyon fwod peyaj ak tarid yo atravè pon, tinèl, wout ak sistèm 
transpò piblik yo, Bidjè Ane Fiskal 2025 yo te adopte aji pou asire ke tout moun ki sèvi 
ak enfrastrikti piblik peye pòsyon jis pa yo. Aksyon sa yo gen ladan yo:  

• Ogmante amann monetè pou moun k ap evade tarif ki repete jiska 150 dola ak 
defòme ak kouvri plak machin yon fason entansyonèl jiska 500 dola.  

• Ogmante aktivite aplikasyon lwa peyaj yo epi entèdi vann "plak fantom" ak 
kouvèti plak yo.  

• Mande pou remèt plak ki kouvri materyèl lè yo kondane pou obstriksyon yon plak 
machin.  

• Pèmèt Depatman Veyikil ak Motè (Department of Motor Vehicles, DMV) anile 
enskripsyon machin yo pou 90 jou pou kontravenan gen plak ki kouvri ki se 
residivis yo.  

• Alinye aplikasyon peyaj ki pa peye yo ak vyolasyon pakin ki pa peye yo, ki pèmèt 
kontravenan yo gen jijman kont yo epi ki pèmèt demaraj ak remaj machin yo.  

  
Bidjè Ane Fiskal 2025 yo Adopte a asire tou yon aplikasyon ekitab lè li aplike refòm sa 
yo:  

• Pèmèt ofisye lapolis yo bay avètisman alekri olye konvokasyon pou moun ki fè 
kontravansyon fwod tarif premye fwa yo;  

• Mande MTA pou rejte sanksyon pou evazyon pri tikè yo te evalye kont yon moun 
ki enskri nan pwogram Pri Ekitab Vil New York epi redwi amann pou evazyon pri 
tikè yo nan mwatye si w deja enskri nan Tarif Ekitab.  

• Pèmèt MTA a ranbouse jiska 50 pousan premye amann yo – si yo peye alè – ba 
kliyan an atravè yon kat tarif.  

• Bay MTA a menm otorite pou fè aplikasyon lwa pou fwod tarif yo sou ray tren 
banlye ki egziste kounye a nan Transpò Vil New York la.  

• Sekirize yon angajman Pon ak Tinèl MTA pou redwi frè yo evalye pou peman an 
reta nan vyolasyon peyaj sou pon ak tinèl prensipal li yo.  

  



Anplis de sa, Bidjè Ane Fiskal 2025 la gen ladann "Lwa sou Amelyorasyon Peyaj pa 
Mèl" (Toll By Mail Enhancement Act), ki pral amelyore eksperyans moun k ap peye 
peyaj la nan:  

• Mande otorite peyaj eta yo pou pèmèt yo voye mesaj tèks ak notifikasyon imèl 
pou peman peyaj ki pa peye yo.  

• Ranfòse pwosesis apèl pou kliyan yo.  
• Nòmalizasyon pwosedi avi ant otorite peyaj eta yo.  

  
Avanse ajanda enfrastrikti k ap mennen nan nasyon an  
Bidjè Ane Fiskal 2025 la tou kontinye respekte angajman Gouvènè Hochul te pran nan 
etabli yon pwogram kapital transpòsenkan, ki sipòte pwojè k ap mennen nan peyi a pou 
rekonekte kominote yo epi rann enfrastrikti enpòtan yo fleksib.  

• Apeprè 7.7 milya dola pou twazyèm ane nan yon Plan Kapital DOT 33 milya 
dola rekò, sou senk an, pou amelyore otowout, pon, ray tren, enfrastrikti 
avyasyon, transpò ki pa MTA, ak enstalasyon DOT yo ki genyen ladan l 1.3 
milya dola pou wout ak pon lokal yo.  

• Finansman sa a gen ladan 100 milyon pou Pwogram Bouche Twou nan Wout yo 
(Pave our Potholes, POP) Gouvènè Hochul la, 598 milyon dola pou Pwogram 
Amelyorasyon Ri ak Otowout Lokal Konsolide a (Consolidated Local Street and 
Highway Improvement Program, CHIPS) ak 140 milyon dola pou itinerè touristik 
eta yo.  

  
Ranfòse Pwoteksyon pou Pasaje Limouzin yo nan tout Eta  
Bidjè Ane Fiskal 2025 yo te Adopte a respekte angajman Gouvènè Hochul te pran pou 
amelyore pwoteksyon pasaje limouzin yo atravè eta a, apre li te entwodwi yon 
pwopozisyon lejislatif pou akonpli chanjman lwa yo rekòmande pa Gwoup Travay sou 
Sekirite Pasaje nan Limouzin Alonje Chanjman sa yo gen ladan:  

• Mande yon amann 5,000 dola a 25,000 dola pou opere yon limouzin alonje ki 
sispann.  

• Li egzije pou limouzin alonje yo ekipe ak karakteristik sekirite amelyore tankou 
zouti pou kraze fenèt yo, aparèy pou etenn dife, amelyorasyon sòti ijans, ak 
pwoteksyon kont ranvèsman.  

• Entèdi operasyon yon limouzin alonje ki gen plis pase 10 zan oswa ki gen mileyaj 
ki depase 350,000 mil (563,270 km), kèlkeswa sa ki rive anvan.  

• Amelyore disponiblite done sou operatè limouzin yo.  
• Egzije ke tout pasaje limouzin alonje yo resevwa enfòmasyon sou sekirite anvan 

vwayaj.  
  
  

###  
  
  
  

Lòt nouvèl disponib sou sit www.governor.ny.gov 
Eta New York | Chanm Egzekitif | press.office@exec.ny.gov | 518.474.8418  

ANILE ENSKRIPSYON OU 

